
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ18-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

---------------------------------------------------------------------------------------------------------- 
Հայաստանի Հանրապետության կառավարությունը որոշում է.

1.
Հայաստանի Հանրապետության կառավարության 2014 թվականի դեկ​տեմ​բերի 18-ի «Արդյունաբերության զարգացման և Հայաստանի ազգային մրցունա​կու​թյան հիմնադրամները միաձուլման ձևով վերակազմակերպելու և Հայաստանի զարգացման հիմնադրամ ստեղծելու, «Զարգացման հայկական գործակալություն» փակ բաժնետիրական ընկերությունը լուծարելու մասին» N 1523-Ն որոշման հավելվածում կատարել հետևյալ փոփոխությունները և լրացումները`

1) 13-րդ կետի 6-րդ ենթակետում «զարգացում» բառը փոխարինել «խթանման աջակցում» բառերով,

2)
14-րդ կետում` 

ա.
2-րդ ենթակետից հանել «և զբոսաշրջության» բառերը,

բ.
6-րդ ենթակետից հանել «, զբոսաշրջության ու» բառերը,

գ.
ուժը կորցրած ճանաչել 24-32-րդ ենթակետերը:


     3)
44-րդ կետի 11-րդ ենթակետից հանել «զբոսաշրջության,» բառը:

     4) 14-րդ կետը լրացնել հետևյալ բովանդակությամբ նոր 6.1-ին և 6.2–րդ ենթակետերով՝

«6.1)
Զբոսաշրջության պետական կոմիտեին զբոսաշրջության պետական քաղաքականության շրջանակներում ծրագրերի (այդ թվում մարքեթինգի և խթանման ծրագրերի) իրականացման և ֆինանսավորման հարցերում աջակցելը` օրենքով չարգելված այլ աղբյուրներից ներգրավելով միջոցներ  (այդ թվում դրամաշնորհներ),

6.2)
 Զբոսաշրջության պետական կոմիտեին զբոսաշրջության պետական քաղաքականության շրջանակներում ծրագրերի իրականացմանն աջակցելը՝ մարքեթինգային հետազոտությունների, վերլուծությունների և մասնագիտական խորհրդատվության տրամադրման միջոցով» : 

    2. ՀՀ տնտեսական զարգացման և ներդրումների նախարարին՝ ապահովել սույն որոշումից բխող Հայաստանի զարգացման հիմնադրամի կանոնադրության մեջ փոփոխությունների պետական գրանցումը:

   3. Սույն որոշումը ուժի մեջ է մտնում պաշտոնական հրապարակմանը հա-ջորդող օրը:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ18-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Հայաստանի Հանրապետության Նախագահի 2016 թվականի հոկտեմբերի 8-ի ՆՀ-1091-Ն հրամանագրի 2-րդ կետով ստեղծվել է Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեն։ Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեի կանոնադրությամբ Հայաստանի Հանրապետությունում զբոսաշրջության քաղաքականության արդյունավետ մշակումը, զարգացումը և իրականացումը, որը կապահովվի մեկ մարմնի կողմից՝ զբոսաշրջության պետական կոմիտեի։ Զբոսաշրջության պետական կոմիտեի և Հայաստանի զարգացման հիմնադրամի գործառույթները չկրկնվելու նպատակով անհրաժեշտություն է առաջացել համապատասխան փոփոխություններ կատարել նաև Հայաստանի զարգացման հիմնադրամի կանոնադրության մեջ։

Հայաստանի Հանրապետության կառավարության նախագծի մշակման գործընթացում ինստիտուտներ և  այլ անձիք չեն ներգրավվել:

Հայաստանի Հանրապետության կառավարության որոշման ընդունումը հնարավորություն կընձեռնի առավել արդյունավետ օգտագործել առկա ռեսուրսները, իսկ վերջիններիս գործառույթների իրականացման ընթացքում ծառացած խնդիրներին տալ համապարփակ և ամբողջական լուծումներ:

ՏԵՂԵԿԱՆՔ N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ18-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը. 

ՀՀ կառավարության որոշման ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտությունը բացակայում է:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է: 

3. Այլ տեղեկություններ (եթե այդպիսիք առկա են):
ՏԵՂԵԿԱՆՔ N 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ18-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔՆ ՈՉ ԿԻՐԱՌԵԼԻ ԼԻՆԵԼՈՒ ՄԱՍԻՆ

«Հայաստանի Հանրապետության կառավարության 2014 թվականի դեկ​տեմ​բերի 18-ի N 1523-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքն ոչ կիրառելի է: Նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

Ամփոփաթերթ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ18-Ի N 1523-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի վերաբերյալ առաջարկությունների ԵՎ դիտողությունների քննարկման արդյունքների մասին
	Առարկության, առաջարկության հեղինակը: Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները



	ՀՀ քաղաքացիա-կան ծառայության խուրհուրդ
	Առաջարկություններ և դիտողություններ չկան
	
	

	ՀՀ ֆինանսների նախարարություն
	Առաջարկություններ և դիտողություններ չկան
	
	

	ՀՀ արդարադա​տության նախարարություն
	1. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ նախագծի նախաբանում անհրաժեշտ է հղում կատարել ՀՀ Նախագահի 2016 թվականի հոկտեմբերի 8-ի ՆՀ-1091-Ն հրամանագրին:
2. Նկատի ունենալով Իրավական ակտերի մասին Հայաստանի Հանրապետության օրենքի 40-րդ հոդվածի պահանջները՝ նախագծի վերնագրում և 1-ին կետում ՓՈՓՈԽՈՒԹՅՈՒՆՆԵՐ բառից հետո անհրաժեշտ է լրացնել ԵՎ ԼՐԱՑՈՒՄՆԵՐ բառերը:

3. Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 1-ին կետի 2-րդ ենթակետի գ պարբերությունում ենթակետերում բառն անհրաժեշտ է փոխարինել ենթակետերը բառով:

Նախագծերն անհրաժեշտ է  համաձայնեցնել ՀՀ ֆինանսների և ՀՀ տրանսպորտի, կապի և տեղեկատվական տեխնոլոգիաների նախարարությունների հետ:
	1․ Չի ընդունվել

2․ Ընդունվել է 

3․ Ընդունվել է

Ընդունվել է ի գիտություն
	1․ՀՀ Նախագահի 2016 թվականի հոկտեմբերի 8-ի ՆՀ-1091-Ն հրամանագրով ստեղծվել է ՀՀ տնտեսական զարգացման և ներդրումների նախարարության զբոսաշրջության պետական կոմիտեն

2․ Խմբագրվել է

3․ Խմբագրվել է
Համաձայնեցվել են



	ՀՀ տրանսպորտի, կապի և տեղեկատ​վական տեխնոլոգիա​ների նախարարություն
	Առաջարկություններ և դիտողություններ չկան
	
	

	ՀՀ կառավարությանն առընթեր  քաղաքացիական ավիացիայի գլխավոր վարչություն 
	Առաջարկություններ և դիտողություններ չկան
	
	



